
Abstract
Among the records of  internal  and external  lives  of  the ancient  Tamil  society,  Purananuru is  an  
incomparable historical treasure. The poems of Purananuru discuss in detail the political structure, 
duties of kings, principles of governance, taxation theories, and the functioning of courts of justice 
during  the  Sangam era.  This  paper  comprehensively  examines  the  political  concepts  featured  in 
Purananuru, the system of righteous governance known as "Sengonmai" (unwavering justice), and the 
relationship between the state  and its  citizens.  This  paper  establishes that  concepts  equivalent  to  
modern political science thoughts were in practice as early as the Sangam period.

ஆய்வுச் சுருக்கம்
பண்டைய தமிழ்ச் சமூகத்தின் அகம்,  புற வாழ்க்கைப் பதிவுகளுள் புறநானூறு 
ஒப்பற்ற வரலாற்றுப் பேழையாகும்.  சங்க கால அரசியலமைப்பு,  மன்னர்களின் 
கடமைகள்,  ஆட்சி  நெறிமுறைகள்,  வரி  வசூல்  கோட்பாடுகள்  மற்றும் 
அறமன்றங்களின்  செயல்பாடுகள்  குறித்துப்  புறநானூற்றுப்  பாடல்கள் 
விரிவாகப்  பேசுகின்றன.  இக்கட்டுரை,  புறநானூற்றில்  இடம்பெற்றுள்ள 
அரசியல்  கோட்பாடுகளையும்,  "செங்கோன்மை"  எனப்படும்  நீதி  தவறா 
ஆட்சிமுறையையும்,  அரசுக்கும்  குடிமக்களுக்கும்  இடையிலான  உறவையும் 
விரிவாக  ஆராய்கிறது.  நவீன  அரசியல்  அறிவியல்  சிந்தனைகளுக்கு 
இணையான  கோட்பாடுகள்  சங்க  காலத்திலேயே  நடைமுறையில்  இருந்ததை 
இக்கட்டுரை நிறுவுகிறது.

திறவுச்  சொற்கள்:  புறநானூறு,  செங்கோன்மை,  அரசியல்  கோட்பாடு, 
அறநெறி, வரி விதிப்பு, குடிதழீஇய ஆட்சி, அரசநீதி.

ஆய்வு நோக்கம் (Objective)
பண்டைய  தமிழ்  இலக்கியமான  புறநானூற்றில்  வெளிப்படும் 

அரசமைப்பு  சார்ந்த  அரசியல்  கோட்பாடுகளையும்,  மன்னர்களின்  நீதி 
தவறா  ஆட்சிமுறையான  "செங்கோன்மை"  நெறிகளையும்  விரிவாக 
ஆராய்ந்து,  அவை  தற்கால  உலகளாவிய  நல்லாட்சிச்  ((Good  Governance)) 
சிந்தனைகளுக்கு  எவ்வகையில்  அடிப்படையாக  அமைகின்றன  என்பதை 
நிறுவுதல்.

1. அறிமுகம் (Introduction)

ஒரு நாட்டின் அமைதிக்கும்,  வளர்ச்சிக்கும்,  மக்களின் நல்வாழ்விற்கும் 
திறம்படச்  செயல்படும்  அரசியல்  அமைப்பும்  நீதி  நெறியும் 
அவசியமானவை.  சங்க  இலக்கியங்களில்  புறநானூறு  அரசியல் 
சிந்தனைகளின்  கருவூலமாகக்  திகழ்கிறது.  பேரரசர்கள்,  குறுநில 

DOI: https://doi.org/10.63300/kijts10sp02.2026      Page 1



களஞ்சியம் – சர்வதேசத் தமிழ் ஆய்விதழ்  |  Kalanjiyam – International Journal of Tamil Studies (KIJTS)
Vol. 10, No. 02 (Special Issue – Part III), September 2026  •  Peer-Reviewed Quarterly  •  www.ngmtamil.in

மன்னர்கள்,  வேளிர்கள்  எனப்  பலத்தரப்பட்ட  ஆட்சியாளர்களின் 
ஆட்சிமுறையைச்  சங்கப்  புலவர்கள்  நேர்மையோடும்  நடுவுநிலையோடு 
மதிப்பிட்டுப் பதிவு செய்துள்ளனர்.

அரசன்  என்பவன்  எதேச்சதிகாரம்  படைத்த  ஆட்சியாளன்  அல்லன்; 
மாறாக,  அறத்தின் காவலன்;  மக்களின் சேவகன் என்ற உயரிய கோட்பாடு 
புறநானூற்றில் வலியுறுத்தப்படுகிறது.

2. அரசனுக்கான அறமும் செங்கோன்மை நெறியும்
சங்கப் பாடல்களில்  "செங்கோல்"  என்பது நீதியையும் நேர்மையையும் 

குறிக்கும்  குறியீடாகப்  பயன்படுத்தப்பட்டுள்ளது.  ஒரு  மன்னனின் 
உண்மையான  ஆற்றல்  அவனது  படை  பலத்திலோ  அல்லது  கூரிய 
வேலிலோ இல்லை அவனது நடுவுநிலை தவறாத நீதியிலேயே உள்ளது.

‘வேலன்று வென்றி தருவது மன்னவன்’
கோலதூஉம் கோடா தெனின்"— (புறநானூறு: 55)

மன்னன்  கோடாத  செங்கோலை  உடையவனாக  இருந்தால்  மட்டுமே 
அவனுக்கு  வெற்றி  கிடைக்கும்  என்பதை  இப்பாடல்  வெளிப்படுத்துகிறது. 
மேலும்,  அரசன் நீதி தவறினால் நாட்டில் பருவ மழை பொய்த்துப் போகும் 
என்ற  நம்பிக்கையும்,  அரசனுடைய  ஆட்சியின்  நல்ல  விளைவே 
இயற்கையின் வளம் என்ற எண்ணமும் சமூகத்தில் நிலவியது.

3. அரசனை மையப்படுத்திய சமூகப் பொறுப்பு
அரசன்  நாட்டின்  உயிராகக்  கருதப்பட்டான்.  ஆனால்,  அந்த  உயர்வு 

அவனது  அதிகாரத்தைக்  காட்டிலும்  அவனது  கடமையையே  அதிகம் 
நினைவூட்டியது.

“நெல்லும் உயிரன்றே நீரும் உயிரன்றே
மன்னன் உயிர்த்தே மலர்தலை உலகம்
அதனால், யான்உயிர் என்பது அறிகை
வேல்மிகு தானை வேந்தற்கு கடனே"
— (மோசிகீரனார், புறநானூறு: 186)

மக்களின் வாழ்வாதாரத்திற்கு உணவும் நீரும் எவ்வளவு முக்கியமோ, 
அவ்வளவு  முக்கியம்  ஒரு  நல்அரசனின்  ஆட்சி.  தான்  நாட்டின்  உயிர் 
என்பதை உணர்ந்து,  குடிமக்களைப் பாதுகாப்பதே மன்னனின் தலையாயக் 
கடமையாகும்.

4. பொருளியல் மற்றும் வரி விதிப்புக் கோட்பாடு (Taxation Policy)

ஒரு  நாட்டின்  அரசு  இயங்குவதற்கு  வரி  அவசியமானது.  ஆனால், 
அவ்வரி  குடிமக்களுக்குச்  சுமையாக  இருக்கக்  கூடாது  என்பதைப் 
புறநானூறு தெளிவான உவமையின் மூலம் விளக்குகிறது.

பிசிராந்தையார், பாண்டியன் அறிவுடை நம்பிக்கு அறிவுறுத்தும் பாடலில்:

ஒரு சிறிய நிலத்தில் விளைந்த நெல்லை அறுத்து உணவாக்கினால், 
யானைக்குப் பல நாட்களுக்கு உணவாகும்.

அதே  யானை  புகுந்து  தானாக  உண்ணத்  தொடங்கினால்,  அது 
உண்பதை விடக் காலால் மிதித்து அழிப்பதே அதிகமாகும்.

‘அறிவுடை வேந்தன் நெறிஅறிந்து கொளினே
கோடி யாத்து நாடுபெரிது நந்தும்...

யானைப் புக்க புலம்போல

தானும் உண்ணான் உலகமும் கெடுமே"
— (பிசிராந்தையார், புறநானூறு: 184)

முறை  அறிந்து  வரி  திரட்டினால்  நாடும்  மன்னனும்  வளம்  பெறுவர்;. 
முறை அறியாது கொடுங்கோன்மையால் வரி வசூலித்தால் நாடும் அழியும், 
அரசனுக்கும்  பயன்  கிடைக்காது  என்ற  பொருளியல்  கோட்பாடு  இதில் 
வெளிப்படுகிறது.

5. புலவர்களின் அரசியல் வழிகாட்டலும் இடித்திடித்தலும்
சங்க  காலத்தில்  புலவர்கள்  வெறும்  அரசவைப்  புகழ்பாடிகளாக 

இல்லாமல்,  மன்னர்களின்  தவறுகளைச்  சுட்டிக்காட்டும்  அரசியல் 
ஆலோசகர்களாகச் செயல்பட்டனர்.

நீர்ப்பாசன  வழிகாட்டல்:  குடபுலவியனார்,  பாண்டியன் 
தலையாலங்கானத்துச்  செருவென்ற  நெடுஞ்செழியனுக்கு 
அறிவுறுத்துகையில்,  நிலத்தையும்  நீரையும்  ஒன்றிணைத்துப்  பாசன 
வசதிகளைப்  பெருக்கும்  அரசனே  உலகத்தில்  நிலையான  புகழைப் 
பெறுவான் என்றார் (புறநானூறு: 18).

போரைத்  தடுத்தல்:  மன்னர்களிடையே  தேவையற்ற  போர்கள் 
நிகழும்போது  கோவூர்  கிழார்  போன்ற  புலவர்கள்  தூது  சென்று  போரைத் 
தடுத்து, பொதுமக்களையும் வளங்களையும் காப்பாற்றினர்.

6. அறமன்றங்களும் ஜனநாயகக் கூறுகளும்
மன்னன்  தனித்து  முடிவெடுக்காமல்,  சான்றோர்கள்  அடங்கிய 

அவையின் ஆலோசனையைப் பெற்றே ஆட்சி நடத்தினான்.

“அறமன்றங்கள்" நடுவுநிலையோடு நீதி வழங்கும் மையங்களாகச் 
செயல்பட்டன.

குற்றங்களை ஆராய்ந்து,  தராசு போலச் சமமாக நீதி வழங்கும் முறை 
பின்பற்றப்பட்டது.

7. முடிவுரை (Conclusion)
புறநானூறு  காட்டும்  அரசியல்  கோட்பாடுகள்  தற்கால  உலகளாவிய 

ஜனநாயக மற்றும் நல்லாட்சி (புழழன புழஎநசயெnஉந) நெறிமுறைகளுக்கு 
மிகவும் நெருக்கமானவை.

1. அதிகாரத்தை விட நீதிக்கே முதன்மை.

2. மக்க நலனை அடிப்படையாகக் கொண்ட வரி விதிப்பு.

3.  இயற்கையையும்  நீர்  வளத்தையும்  பேணும்  நாட்டின்  பொருளியல் 
வளர்ச்சி.

4.  ஆட்சியாளரைக் கண்டிக்கும் சுதந்திரமான தன்னாட்சி அமைப்புகள் 
(புலவர்கள்ஃசான்றோர்கள்).

இத்தகைய உன்னதமான அரசியல் மற்றும் செங்கோன்மை நெறிகளை 
உலகிற்கு உணர்த்தும் ஒப்பற்ற இலக்கியமாகப் புறநானூறு திகழ்கிறது.

